Сибгат Хәким поэзиясендә туган як
Максат:С. Хәким  шигырьләрен сәнгатьле уку,  шигырьләрендә туган як төшенчәсенең бирелеше,       туган   якка ,аның   табигатенә  мәхәббәт    тәрбияләү.

Җиһаз:С. Хәким портреты,  шигырьләре, Татарстан картасы,  магнитофон,    презентация, халык мәкальләре, Фазыл Шәех  шигыре.  Тактага шагыйрьнең туган як турында сүзләре языла :”Туган җирем, сиңа бирермен мин
Хисләремнең иң-иң татлысын.”

(Сибгат Хәким)

I. Дәрес барышы:

Оештыру
-Хәерле көн!  Кәефләрегез ничек?
-”Кояшлы иртә   кебек.   Тукай  телен, татар  телен   өйрәнергә , дип килдек.
II .Актуальләштерү.

Укытучы:Без  үткән дәрестә    Сибгат Хәкимнең     тормыш юлы,   иҗаты турында өйрәндек.
-Шагыйрьнең  авылдагы тормышы һәм туган җире турында нәрсә белдегез?

Укучы : ( презентациясен күрсәтә:   Татарстан   картасыннан   Арча,   Әтнә районнарын таба,    Арча, Әтнә   ягының  фотосурәтләренә таянып сөйли) [image: image1.jpg]



-Булачак  шагыйрь  Казан  артында туа.Бу як электән үк җырлы- моңлы булуы, шагыйрьләре, укымышлы галимнәре белән дан тоткан.  Әти-әнисе гади кешеләр булса да, балачактан ук аны туган җирнең матурлыгын тоярга, басу –кырларны яратырга өйрәткәннәр.  Кечкенә Сибгатнең авылы янында урманнар күп булган . Әтисе-  балта  остасы , күрше мари авылларына барып ,өйләр дә салган, урман аша мари авылларына йөргәндә, үзе белән малаен да ала торган булган.
Укучы:   Әйе,  шагыйрь  шуңа  күрәдерме,  урманны   гомере буе бик яраткан. “Частный” дачада торганда,  аның яраткан эш урыны агач төбе була. Ул аның кайдалыгын  гаиләсенә дә әйтми: “Сез  белсәгез, килеп , игътибарны башка якка күчерәсез, “- дия торган була.   Хатыны Мөршидә апа  сөйләвенчә, бервакытны    дача хуҗасының  бозавы җәй  буена Сибгаткә ияреп йөри.  Шулай   берчак,   аны  радиодан  бер егет  сорап килә, кайдалыгын белмиләр, хуҗа “ Катюша” дип  кычкыра    һәм  сыер  бозавын чакырып,мөгри башлый , шагыйрьне  эзләргә ,  бозау кайткан якка җибәрәләр.
Укучы:    Сибгат Хәким пионнар яраткан.   Аның  бигрәк тә акларына  исе киткән.  “Ак пионнар” дигән шигыре дә бар.

Укучы:  Сугыштан үпкәләре авырып кайткач, табиблар аңа нарат урманында йөрергә  кушалар. Зур-зур күлләр , төп-төз наратлар, каен җиләге. Төрле кошлар сайрый.    Аккош күле...   Шагыйрьгә табигать шифа гына бирмәгән, ә иҗади уңышлар да китергән.

Укучы : Аның “Урман”,   ”Кошлар” , “Колын” ,  ”Бакчачылар” һәм башка әсәрләре туган якның матурлыгы , кешеләренең туган якны гүзәл итәргә тырышулары  турында.

Укучы: С. Хәким шигырләренә күп җырлар язылган.

“Туган як –мәңгелек моңым”, “Башка берни дә кирәкми” ,   “Бу кырлар , бу үзәннәрдә”,   ”Фазыл чишмәсе” ,  “Гел   кояшка  карый тәрәзәләрем” , “Бер тауда ун чишмә”, “Язмыш”.

Укытучы:  Сибгат Хәкимне туган ягын чын күңелдән ярата торган кеше, дип атый алабыз.  Халыкчан шагыйрь ,чөнки  шигырендәге хисләрне татар халкында да уята алган.
  III. Яңа тема өстендә эш. Укытучы:
-Без      бүген  Тукайның   якташы,   халык  шагыйре  С.  Хәкимнең   “Язмыш”  шигырен      өйрәнербез, туган  як  турында  сөйләшербез, туган  җир     турында  мәкальләр  белән  танышырбыз  ,  якташыбыз   Фазыл    Шәехнең   туган   як  турында   язган   әсәрләрен     укырбыз.

    1.     Табигать   күренешләре   турында  презентация   карау. Шунда   ук магнитофоннан    Сибгат Хәким сүзләренә   язылган   “ Язмыш” җырын тыңлау.
2.       Артист  башкаруында “Язмыш” шигырен тыңлау.

IV.      Дәреслек белән эш. 

  -Укытучы:

      Хәзер ,   укучылар   дәреслектән   сәнгатьле  итеп  шигырьне укыйбыз .

V.   Сүзлек өстендә эш.

Азат  , ирекле     - свободный`һ.б. 
 Җөмлә төзибез:   Безнең   ил  халкы  ирекле  яши.   Казанда   Ирек мәйданы    бар.

Шигырьгә анализ: 

-Туган җир турында язылган юлларны табып укыгыз:
-”Туган җиремнең

-Тугач та сеңгән миңа үз төсе”.

-”Өй түрендәге миләшләремнән, каеннарымнан...

-”Шушы туфрактан,    кара икмәгем,сөтле чәемнән”

-Әйе, бу юллар белән автор нәрсә әйтергә теләгән?

-Укучы:С. Хәким совет заманында яшәгән һәм шул чор идеология кысаларында иҗат иткән. Авторның туган җирнең кадерле булуы турындагы сүзләре дөрес,  чөнки бар кешегә дә үз җире кадерле.
-Укучы:  Хәзер тарих китапларын укып беләбез. Чыннан да ,1917 елгы революция татар халкына билгеле дәрәҗәдә ирек, яшәргә мөмкинлек алып килә .1920 елның 27 маенда Татарстан АССР   төзелү турында Декретка кул куела.Ә менә автономияле республика төзелү милли дәүләтчелегебезнең торгызумы әллә югалтуымы?  Совет хөкүмәтенең милли сә- ясәтен мактап булмый.  Әмма ТАССР төзелүне  милли дәүләтчелегебез не  торгызуның беренче адымнары дип була, чөнки милли хәрәкәт җитәкчеләре алга карап ышаныч белән яшәгәннәр.   Беренче адым – милли мәгариф торгызыла, халык җирле була. 1552 нче елда милли бәйсезлегебезне югалткач, беренче тапкыр Россия империясе басып алган халыкларда милли хәрәкәт җанлангач, алар үз дәүләтләрен төзүгә ирешә. Милләтне тупларга мөмкинчелек туа.  Автономия , хокуклары чикләнгән республика сыйфатында  булса да үз дәүләтчелегебезне торгызуга ирешә.Болшевиклар хакимияте  ”татар” һәм
“республика” исемнәрен юкка чыгара алмыйлар.
Укучы:













Чит
 илләр белән төрле хөкүмәтара килешүләр төзелә,   гади татар халкы укырга мөмкинлек ала,  үз матбугатын булдыра,башкалар кебек тигезлек ала. Автор элек ярлы  булган  татар  халкының  нефть   промышленносте  , завод , фабрикалар   барлыкка  килүенә  куана, үзенең уңышына  да  сөенә,   бәхетен ең   туган җире, табигатенең матурлыгы, басулардагы игеннең муллыгы белән бәйле булына шатлана  . 
-Үз җәем.   Кара икмәгем.  Сөтле чәем, өй  түрендәге миләш, каен агачы. Бу сүзтезмәләрне  укыгач, туган як образы , сурәте  күз алдына килеп баса,туган якны ярату хисен көчәя.   Автор үз хисе турында гына белдерми,     бар кешегә дә газиз нәрсәләр турында яза,  гади укучы өчен дә кадерле образларны тудыра.

Укытучы:Күз алдыгызда нинди рәсем, сурәт туды?

-Укучы : Мин шәһәрдә тудым , ләкин авылда әби- бабам яши , шул авылның өе, чирәмле урамы күз алдына килә.  Анда да каен , миләш агачлары өй түрендә үсә, тирә -якка ямь биреп торалар.  Мин авылга кайтырга яратам.

Укытучы:Татар халкы  борынгыдан     өй түрендә агач утырткан: алмагач, миләш,юкә.Ни өчен?

-Беренчедән, матур, икенчедән, файдалы, җимешләре бар, кошлар кунып сайрый.

-Ә каенны сагыш билгесе дип йөрткәннәр. Рус халкы каенны өй янына утырта. С. Есенинның “Белая береза” шигырен без беләбез.

Укытучы:Читтә сулармын 

Сусыз гөл кебек

Кайгыдан- моңнан,- бу юлларны ничек аңлыйсыз?
Укучы:  Су сипмәсәң, гөл үлә, корый.  Татар халкы гөл ярата. Һәр тәрәзә төбендә диярлек яран гөлләрен үстерәләр. Бу образ аша автор кешенең ныклы булуы өчен туган җире, дус, туганы кирәк ,ди.  Башка җирдә озак торсаң, өеңне, әти-әниеңне сагынасың, сиңа моңсу була.

Укытучы: Чит сүзен ничек аңлыйсыз?

Укучы: чит- чужой дигән сүз. Үз   -свой.  С. Хәким күрше мари авылына барса да ,анда да  үз кеше  булуын әйтә, чөнки бу ике халык дус яшәгән.  Татарстанда төрле халыклар дус яши.

Уытучы:  Тактада халык мәкале язылган, укыгыз : “Рәхәт булса да торган җир , сагындыра туган җир.”  Бу  юллар  нәрсәне  аңлата?

Укучы: Кеше кайда яшәсә дә,балачагын, уйнап үскән урамын ,җиләк җыйган урманын , су коенган елгасын- күлен искә төшерә , әти –әнисен сагына.

Укытучы:Сөтле чәй дигәнне ничек аңлыйсыз?

Укучы: татар халкының яраткан эчемлеге –сөтле чәй, кунакны да тәмле куе чәй белән сыйлыйлар.

Укытучы: Язмыш сүзен аңлатыгыз.

Укучы:Шагыйр ь  язмышыннан риза, чөнки ул үз җирендә, туганнары арасында яши ,иҗат итә.Сугыштан авырып кайтып та, туган як һавасы шифа бирә, үләннәре дәва була.

Укучы:

 -Язмыштан узмыш юк “мәкален беләм.  Язмышны үзгәртә алган кешеләрне дә беләм: безнең шәһәрдә яшәгән Фазыл Шәех авыруы аркасында сукырая һәм яшәвен ,иҗатын дәвам итә.  Туган җирен, авылын яратып, шигырьләр иҗат итә.

Комазан суы буенда

Акманым- ак авылым.

Сабый чактан тоям назын

Чишмәсенең, талының.(“И   Акманым.”  Ф. Шәех.    )

“Язмыш”  шигырен  тикшерүне     йомгаклау.

Укытучы: Димәк, С.Хәким дә, Ф, Шәех тә туган як , табигать турында, язмыш хакында күп уйланганнар, укучыда матур тойгылар уятырга омтылганнар.  Туган якка мәхәббәт хисе уятканнар.

.
VIII . Өй эше.
С. Хәкимнең әсәрләрен яттан өйрәнергә.( 1 сен    сайлап алырга)
[image: image2.jpg]



